
ZESTOAKO UDALA
BASERRITARREKIN BATZARRA
Lehen saioa: Aizarna, Akoa, Txiriboga
Bilera data : 2025/05/06 Lekua : Aizarna, Herri Etxea
Hasiera ordua :18:00 Bukaera ordua :19:25
Bertaratutakoak:
A.U. Ariztain (Aizarna) M.M. Aranobaso (Aizarna)
1.0. Akoarretxea (Akoa) F.L. Aizarna
B.E Kortazar (Txiriboga) M.L.A. Arama (Aizarna)
X.M. Kortaberri (Txiriboga) K.l Sorabilberri (Aizarna)
J.A. Ertxineko (Aizarna) A.O. Aizarna
J.E. Urbieta (Txiriboga)
Lorea llundain zinegotzia Izaskun Larrafiaga ingurumen teknikaria
Aitor Ossa zinegotzia

1. 2024ko eskaeren jarraipena
Lehengo urtean Aizarnako bileran aurkeztutako eskaeren egoera azaldu da:

GAIA AIZARNA (2024/04/17) Egoera
BIDEAK Aizarnatebidea |abaina (Aizamatea eta Igarantxo baserrirako zatiak) Baserri bideen inbentarioan jasota. Gaizki dauden zatiak identifikatuta. Argazkiak jasota
BIDEAK Etxifiekorako bidearen azken zatia publiko egitea Hirigintzan eta Auzoerrian aztertuta. Eskatzaileari erantzuna bidalita. Baserri bideen inbentarioan jasota
BIDEAK Urdanetabidea egoera txarrean Baserri bideen inbentarioan jasota. Baloratzeke
BIDEAK Urdanetabidearen ertzak maiatzean eta udazken aldera garbitzea (urtean bi aldiz) 2025¢eko lanetan ere behin egingo da
BIDEAK Bengoetxebidearen sarrerako hormigoizko zatia gaizki (zuloak...). Bere garaian ikuskatu zen. Baserritarrarekin zehaztu behar da
BIDEAK Aizarnatik jaitsi eta Iraeta alderako bidegurutzean, Iraeta aldea ez da ondo ikusten Desbrozatu eta egoera hobetu zen

SILO BOLA BILKETA  Baserritarrei oharra banatu informazioarekin Baserri buzoietan banatuta 2025 hasieran

SILO BOLA BILKETA  Egiturak jarriz gero, bolak uzterakoan eta jasotzerakoan arazorik ez ematea Urkomeri kontsultatu diogu eta epe |aburrean ez dira aurreikusten egiturak

BESTELAKOAK Ahuntz talde bat libre Aizaman Uztailean bidali ziren errekerimenduak ahuntzak kontrolatzeko epea emanez. Itxiturak egitekoak

B.E.k eta X.M.k aipatu dute Urdanetabidea egoera txarrean dagoela. Hasierako 3-4
bihurgunetan labaina dagoela adierazi dute. Hainbat lekutan bidea laztu egin
beharko litzateke, beraien ustetan. Duela egun batzuk gune horretan istripua izan
zela berri eman dute. X.M.k gaineratu du Urdanetabidean segurtasun proba egin
beharko litzatekeela (anbulantzia ondo pasatzen den ikusteko...). Azkenik adierazi
du Googlekin arazoak dituztela, Zarauzko izen bereko bidearekin nahasten
direlako.

Hainbat hobekuntza egitea proposatu dute: abiadura seinaleak jartzea bizikletak
abiadura handian ibiltzen direlako, Kortaberri inguruko batxea konpondu, ubideak
egokitu...

Aizarnatik Iraetarako errepideari dagokionez, X.M.k informatu du Iraetan, etxe
berrien kanpoaldean, errepidearen ondoan dauden heskaiak (setoak) ikuspena
kentzen dutela.

Silo bola plastikoak biltzeko egiturei dagokionez, 1.0.k egiturak jartzeko beharra
azpimarratu du, zenbait puntuetan haizeak plastikoak eramaten baititu. Egitura
sinple bat nahikoa izan daitekeela uste du.

2. Baserri bideen dirulaguntza

Jakitera eman da otsailean Foru Aldundiko landa bideen dirulaguntza argitaratu
zela eta “Lasaoerrekako bidean, Otolatik Itzirako bidegurutzera asfaltoa berritzeko
proiektua. Lehen fasea” aurkeztu dela. Lehen fase honek 710ml ditu eta BEZ barne
68.943,79 euroko aurrekontua du. Udalaren asmoa 2026an bigarren fasea
aurkeztea da (beste 710 ml).

Adierazi da Foru Aldundiak gehienez 35.000 euroko dirulaguntza ematen duela
obra egiteko. Landabide berriak egitea, lehenengo asfaltatzea edo hormigonatzeak
%65eko dirulaguntza izaten du eta landa bideak konpontzea, egokitzea eta
hobetzeak %55ekoa. Landa bideen eta nekazaritza ustiategien sarreren
seinaleztapenak ere %45eko dirulaguntza jaso dezakete.

A.U.k abisatu du Erefioberri eta Txotxopaindo baserrien artean bidea gaizki
dagoela.

3. Taxibonoa

Lorea llundainek berri eman du orain arte taxibonoa Gizarte Zerbitzutatik bideratu
izan dela, 65 urtetik gorakoentzat eta baldintza zehatz batzuk betetzen
zituztenentzat. Orain dela hilabete batzuk auzotaxia jarri zen martxan Arroagoia
eta Aizarnako herrigunean bizi zirenentzat.

Ondoren, zerbitzu integral bat eman nahian, taxibono zerbitzu berria sortu da.
Zestoan erroldatutako edozeinek erabil ahal izango dute. Arroagoia eta Aizarnako
herriguneetara iristen da eta udalerri osoko baserrietara. Anbulategira, farmaziara,
erosketak egiteko... zerbitzu egokia izan daiteke. Udalak finantzatzen du zati
batean. Hasierako prezioa 2 euro da bidaiako eta zenbat eta gehiago erabili,
prezioa merketuz joaten da.

4. Zuntzaren zabalpena

Aitor Ossak aditzera eman du Espainiako Ekonomia Gaietarako eta Eraldaketa
Digitalerako Ministerioak dirulaguntzak eman dituela zuntza etxe guztietara
iristeko. Euskadi banda zabala izeneko webgunea kontsultatuta, Urdanetabideko
hasierako etxe eta baserriek zuntza jarrita beharko luketela ondorioztatu da.

Honi buruz informazioa nahi izanez gero, Udalak sortutako “Baserritarren foroa”
whatsapp taldearen bidez jaso daiteke.

Gogoratu da zuntza dagoeneko leku batzuetara iristen hasi dela: Endoia, Arroagoia,
Lasao...

5. Beste gaiak

Azkenik gai hauek ere aipatu dira:

Basurdeak. Ehizatzen hasi aurretik baserritarrek abisua jasotzea komeniko
litzatekeela aipatu du X.M.k. Oso zaila dela erantzun dute bertaratutako
batzuek, ehiztariek momentuan jakiten baitute non eta noiz jardun.

Landa lursailen digitalizazioa. Atzeratu egin da eta aurten ezingo da
hasi. Dirulaguntza ustez baino txikiagoa onartu zuen Foru Aldundiak eta
Udalaren egoera ekonomikoa ez da ona. Proiektu hau egiteko asmoa dago,
egoera ekonomikoa hobetuz gero. Zati txikiagotan egingo da, urte
gehiagotan.

Tokiko elikaduraren sustapena. Lehen sektorearen alde lanketan ari da
Udala. Urkomerekin lankidetzan bertako merkatariekin egitasmo bat jarri
nahi da abian. Herritarrei Zestoan bertako produktuak erosteko aukerak
zabaltzea da asmoa. Zentzu honetan ideia berriak ongi etorriak izango dira.
Amilubi proiektuarekin lotuta, maiatzaren 10ean, Udaberri Festaren barruan,
bigarren eskuko tresneria azoka izango da. Norbaitek nekazal materiala,
erramintak edota produktuak dohaintzan ematea edo erostea nahi badu,
bertan du aukera.

Basoak eta lursailak. Udalerriko lursail gehienak pribatuak dira. Udalak
pixkanaka sailak erosteko asmoa du. Hortaz, saltzeko prest dagoen edonor
Udalarekin harremanetan jar daiteke.

Komunikazio kanalak. B.E.k auzoko buzoiei errepaso bat egitea proposatu
du. X.M.k Txiribogan, buzoien ondoan informazio panela jartzea eskatu du.

Urtean zehar egingo diren hiru baserritarren batzarretan gai berak aztertuko
direla gogoratu da. Baserritarrek nahi duten bilerara joateko libre dute.
Udalari abisuak pasa eta informazioa jasotzeko Zestoa Geuk egina
aplikazioa, “Baserritarren batzarra” webgunearen atala eta “Baserritarren
foroa” whatsapp taldea daudela azpimarratu dira. Horrez gainera,
baserritarren tramiteak errazteko, Foru Aldundiko Nekagip aplikazioa ere
badagoela jakinarazi da.

Argiola. Udalak sustatuta, Argiola energia komunitatea martxan dagoela
informatu da. Udalak teilatuak utzita, bi proiektu fotovoltaiko daude eginda,
bat Aizarnan eta bestea Arroabean. 2kmko erradioan dagoenak
lehenbailehen abisatu beharko luke, parte hartu nahi badu. Baserrietan
arkoiak, eguneko kontsumo handia dutenak aurrezteko aukera dute
proiektuen bidez.

Liztor beltza. Kentzeko abisuak emateko Udalera deitu behar dela
gogorarazi da.



